[image: image1.png]THE
EDUCATIO
\ \‘TATE '}\ _

EARLY CHILDHOOD





ܡܲܫܩܠܵܐ ܕܫܘܼܢܵܝܵܐ: ܚܲܕ ܫܘܼܪܵܝܵܐ ܡܣܝܼܡܵܢܵܐ ܠܓܵܘ ܡܲܕܪܲܫܬܵܐ
ܘܲܪܵܩܬܵܐ ܕܡܲܘܕܥܵܢܘܼܬܵܐ ܩܵܐ ܒܲܝܬܘܼܝܵܬܹ̈ܐ
ܟܲܕ ܐܲܚܬܘܿܢ ܘܛܸܦܠܵܘܟ݂ܘܿܢ ܡܲܒܣܘܼܡܹܐ ܝܬܘܿܢ ܒܚܲܝܵܘܟ݂ܘܿܢ ܒܐܲܝܵܐ ܫܹܢ݇ܬܵܐ، ܫܲܪܘܼܝܹܐ ܠܸܐ݇ܙܵܠܵܐ ܠܡܲܕܪܲܫܬܵܐ ܡܲܒܝܘܼܢܹܐ ܝܠܹܗ ܚܲܕ ܡܸܢܕܝܼ ܪܵܒܵܐ ܪܸܚܩܵܐ. ܫܲܪܘܼܝܹܐ ܠܸܐ݇ܙܵܠܵܐ ܠܡܲܕܪܲܫܬܵܐ ܡܵܨܝܵܐ ܕܗܵܘܹܐ ܠܹܗ ܩܸܛܪܹ̈ܐ، ܐܝܼܢܵܐ ܗܲܪ ܒܗ̇ܝ ܥܸܕܵܢܵܐ ܡܵܨܝܵܐ ܕܗܵܘܝܵܐ ܚܕܵܐ ܩܲܘܲܡܬܵܐ ܪܵܒܵܐ ܡܲܦܨܸܚܵܢܬܵܐ. ܐܲܝܵܐ ܘܲܪܵܩܬܵܐ ܕܡܲܘܕܥܵܢܘܼܬܵܐ ܒܸܚܒ݂ܵܫܵܐ ܝܠܵܗ̇ ܚܲܕܟܡܵܐ ܡܲܘܕܥܵܢܘܼܬܵܐ ܒܘܼܬ ܕܵܐܟ݂ܝܼ ܚܘܼܪܙܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܒܸܕ ܣܵܢܸܕ ܩܵܐܠܵܘܟ݂ܘܿܢ ܘܩܵܐ ܛܸܦܠܵܘܟ݂ܘܿܢ ܒܫܘܼܢܵܝܹܗ ܠܓܵܘ ܡܲܕܪܲܫܬܵܐ ܟܲܕ ܫܹܢ݇ܬܵܐ ܒܸܥܒ݂ܵܪܵܐ ܝܠܵܗ̇. 
ܛܸܦܠܵܘܟ݂ܘܿܢ ܗܵܙܸܪܵܢ ܡܢܘܼܣܸܝܵܐ ܝܠܹܗ ܚܲܕ݇ܕܲܪܝܵܐ ܫܘܼܢܵܝܹ̈ܐ ܙܥܘܿܪܹ̈ܐ ܘܓܘܼܒ݂ܪܹ̈ܐ ܓܵܘ ܚܲܝܹ̈ܐ. ܕܵܐܟ݂ܝܼ ܒܸܕ ܪܵܓ݂ܸܫ ܛܸܦܠܵܘܟ݂ܘܿܢ ܓܵܘ ܡܲܚܕܘܼܪܹ̈ܐ ܚܵܕܬܹ̈ܐ ܝܲܢ ܓܵܘ ܡܲܚܕܘܼܪܹ̈ܐ ܕܐܝܼܬܠܹܗ ܝܼܕܲܥܬܵܐ ܒܵܨܘܿܪܬܵܐ ܒܘܼܬ ܕܝܼܲܝܗܝ (ܩܵܐ ܛܘܼܦ̮ܣܵܐ، ܐܝܼܡܵܢ ܕܐܵܙܠ݇ܝܼܬܘܿܢ ܩܵܐ ܚܕܵܐ ܡܲܢܝܲܚܬܵܐ ܒܘܼܣܵܡܵܝܬܵܐ، ܐܝܼܡܵܢ ܕܛܸܦܠܵܐ ܫܲܪܘܼܝܹܐ ܝܠܹܗ ܠܸܐ݇ܙܵܠܵܐ ܠܚܲܕ ܩܸܢܛܪܘܿܢ ܕܡܲܣܲܡܬܵܐ ܕܒܵܠܵܐ ܠܛܸܦܠܹ̈ܐ ܝܲܢ ܠܚܕܵܐ ܓܲܢܲܬ ܛܹܦܠܸ̈ܐ، ܝܲܢ ܐ݇ܙܵܠܵܐ ܠܡܸܫܬܘܼܝܵܬܹ̈ܐ ܡܘܼܪܝܸܙܹܐ ܩܵܐ ܛܸܦܠܹ̈ܐ ܕܛܲܐܠܝܼ ܥܲܡ ܛܸܦܠܹ̈ܐ ܐ݇ܚܹܪ݇ܢܹ̈ܐ، ܘܐܵܦ ܫܲܢܵܝܬܵܐ ܡ̣ܢ ܚܕܵܐ ܥܵܒ݂ܘܿܕܘܼܬܵܐ ܠܕܗ̇ܝ ܐ݇ܚܹܪ݇ܬܵܐ ܝܲܢ ܡ̣ܢ ܚܲܕ ܪܘܼܬܝܼܢ ܠܕܗ̇ܘ ܐ݇ܚܹܪ݇ܢܵܐ) ܒܸܝܵܗܒ݂ܵܐ ܝܢܵܐ ܚܕܵܐ ܨܘܼܪܬܵܐ ܒܘܼܬ ܕܵܐܟ݂ܝܼ ܛܸܦܠܵܘܟ݂ܘܿܢ ܒܸܪܓ݂ܵܫܵܐ ܝܠܹܗ ܓܵܘ ܐܲܝܟܲܢܵܝܘܵܬܹ̈ܐ ܚܵܕܬܹ̈ܐ ܘܐܲܝܢܝܼ ܝܠܵܗ̇ ܗ̇ܝ ܐܘܼܪܚܵܐ ܒܘܼܫ ܨܦܵܝܝܼ ܩܵܐ ܕܣܵܢܕܝܼܬܘܿܢ ܠܗܘܿܢ. 
ܩܵܡܘܿܕܝܼ ܝܠܹܗ ܫܘܼܪܵܝܵܐ ܡܣܝܼܡܵܢܵܐ ܓܵܘ ܡܲܕܪܲܫܬܵܐ ܚܲܕ ܡܸܢܕܝܼ ܐܵܢܲܢܩܵܝܵܐ؟
ܚܲܕ ܫܘܼܪܵܝܵܐ ܡܣܝܼܡܵܢܵܐ ܓܵܘ ܡܲܕܪܲܫܬܵܐ ܟܹܐ ܡܲܬ݇ܝܹܐ ܦܠܵܛܹ̈ܐ ܒܘܼܫ ܨܦܵܝܝܼ ܕܝܘܼܠܦܵܢܵܐ ܘܕܛܵܒ݂ܘܼܬܵܐ ܕܚܲܝܹ̈ܐ ܩܵܐ ܛܸܦܠܵܘܟ݂ܘܿܢ ܒܡܸܬܚܵܐ ܕܡܲܫܩܠܵܐ ܕܫܘܼܢܵܝܵܐ ܘܡ̣ܢ ܒܵܬ݇ܪ ܗܵܕܵܐ. ܐܵܦ ܟܹܐ ܗܲܝܸܪ ܒܣܢܵܕܬܵܐ ܕܐܲܡܝܼܢܵܝܘܼܬܵܐ ܕܝܘܼܠܦܵܢܵܐ ܘܕܓܲܪܘܲܣܬܵܐ ܕܛܸܦܠܵܘܟ݂ܘܿܢ ܘܣܵܢܸܕ ܠܗܘܿܢ ܕܪܵܓ݂ܫܝܼ ܒܫܲܝܢܘܼܬܵܐ ܘܕܐܝܼܬܠܗܘܿܢ ܗܲܝܡܵܢܘܼܬܵܐ ܒܓܵܢܲܝܗܝ ܘܕܦܝܼܫܹܐ ܝܢܵܐ ܐ݇ܣܝܼܪܹܐ ܒܐ݇ܢܵܫܹ̈ܐ ܘܒܕܘܼܟܵܢܹ̈ܐ ܚܵܕܬܹ̈ܐ.  
ܡܲܟܬܲܒ݂ܬܵܐ ܕܫܸܡܵܐ ܕܛܸܦܠܵܘܟ݂ܘܿܢ ܓܵܘ ܡܲܕܪܲܫܬܵܐ
ܒܘܼܫܵܝܘܼܬܵܐ ܕܡܲܕܪܲܫܝܵܬܹ̈ܐ ܫܲܪ̈ܘܵܝܹܐ ܟܹܐ ܫܲܪܝܼ ܒܡܲܟܬܲܒ݂ܬܵܐ ܕܫܸܡܵܢܹ̈ܐ ܕܐܸܣܟܘܿܠܵܝܹ̈ܐ ܒܝܲܪܚܵܐ ܕܐܝܼܵܪ ܕܫܹܢ݇ܬܐ ܕܡ̣ܢ ܩܵܕ݇ܡ ܫܹܢ݇ܬܵܐ ܐܝܼܡܵܢ ܕܛܸܦܠܹ̈ܐ ܟܹܐ ܫܲܪܝܼ ܐ݇ܙܵܠܵܐ ܠܡܲܕܪܲܫܬܵܐ. ܐܝܼܡܵܢ ܕܡܲܟܬܘܼܒ݂ܹܐ ܝܬܘܿܢ ܫܸܡܵܐ ܕܛܸܦܠܵܘܟ݂ܘܿܢ ܓܵܘ ܡܲܕܪܲܫܬܵܐ، ܡܵܨܝܼܬܘܿܢ ܕܒܘܼܫ ܨܦܵܝܝܼ ܝܵܠܦܝܼܬܘܿܢ ܒܘܼܬ ܡܲܕܪܲܫܬܵܐ ܒܐܘܼܪܚܵܐ ܕܚܘܼܪ̈ܙܹܐ ܘܥܵܒ݂ܘܿܕܘܵܬܹ̈ܐ ܕܡܲܫܩܠܵܐ ܕܫܘܼܢܵܝܵܐ ܠܓܵܘ ܡܲܕܪܲܫܬܵܐ. ܐܵܢܝܼ ܚܘܼܪ̈ܙܹܐ ܘܥܵܒ݂ܘܼܕܘܵܬܹ̈ܐ ܟ̰ܹܡ ܡܵܪܹܐ ܝܘܼܬܪܵܢܵܐ ܟܹܐ ܫܲܪܝܼ ܚܲܕ ܡܸܬܚܵܐ ܡ̣ܢ ܩܵܕ݇ܡ ܚܘܼܬܵܡܵܐ ܕܫܹܢ݇ܬܵܐ ܘܗܲܠ ܠܡ̣ܢ ܒܵܬ݇ܪ ܝܵܘܡܵܢܹ̈ܐ ܩܲܕ݇ܡܵܝܹ̈ܐ ܕܫܹܢ݇ܬܵܐ ܡܲܕܪܲܫܬܵܝܬܵܐ ܚܲܕܬܬܵܐ.
ܚܘܼܪ̈ܙܹܐ ܘܥܵܒ݂ܘܿܕܘܵܬܹ̈ܐ ܕܡܲܫܩܠܵܐ ܕܫܘܼܢܵܝܵܐ ܠܓܵܘ ܡܲܕܪܲܫܬܵܐ
ܫܲܘܬܲܦܬܵܐ ܓܵܘ ܚܘܼܪ̈ܙܹܐ ܘܥܵܒ݂ܘܿܕܘܵܬܹ̈ܐ ܕܡܲܫܩܠܵܐ ܕܫܘܼܢܵܝܵܐ ܠܓܵܘ ܡܲܕܪܲܫܬܵܐ ܒܸܕ ܗܲܝܸܪܵܐ ܩܵܐܠܵܘܟ݂ܘܿܢ ܘܩܵܐ ܛܸܦܠܵܘܟ݂ܘܿܢ ܕܩܵܢܝܼܬܘܿܢ ܚܕܵܐ ܦܲܪܡܵܝܬܵܐ ܒܘܼܫ ܨܦܵܝܝܼ ܒܘܼܬ ܕܵܐܟ݂ܝܼ ܒܸܕ ܗܵܘܝܼ ܚܲܝܹ̈ܐ ܓܵܘ ܡܲܕܪܲܫܬܵܐ ܘܕܒܵܢܝܼܬܘܿܢ ܚܲܒ݂ܪܘܼܬܵܐ ܥܲܡ ܛܸܦܠܹ̈ܐ ܘܒܲܝܬܘܼܝܵܬܹ̈ܐ ܐ݇ܚܹܪ݇ܢܹ̈ܐ ܕܒܸܕ ܐܵܙܠ݇ܝܼ ܠܗ̇ܝ ܡܲܕܪܲܫܬܵܐ.  
ܒܘܼܝܵܢܵܐ ܕܝܘܼܠܦܵܢܵܐ ܘܕܓܲܪܘܲܣܬܵܐ ܒܡܲܫܩܠܵܐ ܕܫܘܼܢܵܝܵܐ
ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܒܸܕ ܟܵܬܸܒ݂ ܚܲܕ
Transition Learning and Development Statement 
 (ܒܘܼܝܵܢܵܐ ܕܝܘܼܠܦܵܢܵܐ ܘܕܓܲܪܘܲܣܬܵܐ ܒܡܲܫܩܠܵܐ ܕܫܘܼܢܵܝܵܐ). ܐܵܗܵܐ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܒܸܕ ܚܵܒ݂ܹܫ ܓܕܝܼܡܵܐܝܼܬ ܠܗܸܢܝܵܢܹ̈ܐ ܘܠܡܗܝܼܪ̈ܘܼܝܵܬܹܐ ܘܠܡܨܵܝܵܬܹ̈ܐ ܕܛܸܦܠܵܘܟ݂ܘܿܢ. ܐܵܦܙܹܐ ܒܸܕ ܡܲܚܙܹܐ ܠܗܘܿܢ ܐܘܼܪ̈ܚܵܬܹܐ ܘܣܬܪܵܬܝܼܓ̰ܹ̈ܐ ܦܲܪ̈ܨܘܿܦܵܝܹܐ، ܗܵܕܟ݂ܵܐ ܕܡܲܕܪܵܫܬܵܐ ܕܛܸܦܠܵܘܟ݂ܘܿܢ ܘܡܲܠܦܵܢܵܐ ܕܫܹܢ݇ܬܵܐ ܩܲܕܡܵܝܬܵܐ ܒܓ̰ܲܠܕܘܼܬܵܐ ܒܸܕ ܗܵܘܝܼ ܒܵܠܲܕ ܒܘܼܬ ܛܸܦܠܵܘܟ݂ܘܿܢ ܘܒܸܕ ܡܲܪܝܸܙܝܼ ܚܘܼܪ̈ܙܹܐ ܕܝܘܼܠܦܵܢܵܐ ܘܕܡܲܠܲܦܬܵܐ ܕܠܚܝܼܡܵܐ ܝܢܵܐ.
ܐܹܢ ܡܲܪܝܘܼܙܹܐ ܝܬܘܿܢ ܕܫܲܕܪܝܼܬܘܿܢ ܠܹܗ ܛܸܦܠܵܘܟ݂ܘܿܢ ܠܚܕܵܐ ܚܸܠܡܲܬ ܕ Outside School Hours Care (OSHC) (ܡܲܣܲܡܬܵܐ ܕܒܵܠܵܐ ܠܒܲܪ ܡ̣ܢ ܣܵܥܲܬܹ̈ܐ ܕܡܲܕܪܲܫܬܵܐ)، ܚܕܵܐ ܐܲܨܲܚܬܵܐ ܕܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܡܵܨܝܵܐ ܕܦܵܝܫܐ ܝܘܼܗܒ݂ܸܠܬܵܐ ܐܵܦ ܩܵܐ ܚܸܠܡܲܬ ܕ OSHC. ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܒܸܕ ܗܲܝܸܪ ܩܵܐ ܡܲܠܦܵܢܹ̈ܐ ܕ OSHC ܕܡܲܪܝܸܙܝܼ ܩܵܐ ܡܠܵܝܬܵܐ ܕܗܸܢܝܵܢܹ̈ܐ ܕܛܸܦܠܵܘܟ݂ܘܿܢ ܘܩܵܐ ܣܢܵܕܬܵܐ ܕܫܸܫܸܠܬܵܐ ܒܹܝܠ ܛܸܦܠܘܼܬܵܐ ܒܟ݂ܝܼܪܵܝܬܵܐ ܘܡܲܕܪܲܫܬܵܐ ܘ OSHC.
ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܡܵܨܹܐ ܕܗܲܝܸܪܵܘܟ݂ܘܿܢ ܕܦܲܪܡܝܼܬܘܿܢ ܘܕܣܵܢܕܝܼܬܘܿܢ ܘܕܝܵܗܒ݂ܝܼܬܘܿܢ ܘܫܵܩܠܝܼܬܘܿܢ ܒܘܬ ܘܕܛܵܠܒܝܼܬܘܿܢ ܣܢܲܕܬܵܐ ܩܵܐ ܝܘܼܠܦܵܢܵܐ ܕܛܸܦܠܵܘܟ݂ܘܿܢ ܟܲܕ ܐܵܢܝܼ ܫܲܢܘܼܝܹܐ ܝܢܵܐ ܠܓܵܘ ܡܲܕܪܲܫܬܵܐ. ܐܲܚܬܘܿܢ ܒܸܕ ܦܵܝܫܝܼܬܘܿܢ ܝܘܼܗܒ݂ܹܐ ܚܕܵܐ ܐܲܨܲܚܬܵܐ ܡܠܝܼܬܵܐ ܕܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܕܛܸܦܠܵܘܟ݂ܘܿܢ
ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܕܛܸܦܠܵܘܟ݂ܘܿܢ ܒܸܚܒ݂ܵܫܵܐ ܝܠܹܗ ܚܲܕܟܡܵܐ ܡܲܘܕܥܵܢܘܼܬܵܐ ܦܲܪܨܘܿܦܵܝܬܵܐ ܒܘܼܬ ܛܸܦܠܵܘܟ݂ܘܿܢ، ܒܸܚܒ݂ܵܫܵܐ ܫܸܡܵܐ ܕܛܸܦܠܵܐ، ܣܝܼܩܘܿܡܵܐ ܕܡܲܘܠܵܕܹܗ ܘܨܘܼܪܬܹܗ، ܘܐܵܦ ܫܸܡܵܘܟ݂ܘܿܢ ܘܡܲܘܕܥܵܢܘܼܬܵܐ ܕܡܘܼܛܵܝܵܐ ܐܸܠܵܘܟ݂ܘܿܢ. ܐܵܦܙܹܐ ܒܸܚܒ݂ܵܫܵܐ ܝܠܹܗ ܠܫܸܡܵܐ ܘܠܡܲܘܕܥܵܢܘܼܬܵܐ ܕܡܘܼܛܵܝܵܐ ܕܐܵܢܝܼ ܐܵܡܢܵܝܹ̈ܐ ܐ݇ܚܹܪ݇ܢܹ̈ܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܒܸܣܢܵܕܵܐ ܝܢܵܐ ܩܵܐ ܛܸܦܠܵܘܟ݂ܘܿܢ.
ܒܘܼܝܵܢܹ̈ܐ ܕܡܲܫܩܠܵܐ ܕܫܘܼܢܵܝܵܐ ܥܝܵܕܵܐܝܼܬ ܟܹܐ ܦܵܝܫܝܼ ܟܬܝܼܒ݂ܹܐ ܒܐܲܩܡܵܐ ܕܐܲܪܒܥܵܐ ܕܩܸܪܝܵܢܵܐ، ܐܝܼܢܵܐ ܐܹܢ ܛܸܦܠܵܐ ܐܝܼܬܠܹܗ ܚܕܵܐ ܫܲܦܠܘܼܬܵܐ ܝܲܢ ܚܕܵܐ ܡܥܲܪܩܲܠܬܵܐ ܕܓܲܪܘܲܣܬܵܐ، ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܒܲܠܟܵܐ ܕܟܵܬܸܒ݂ܠܹܗ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܒܘܼܫ ܓ̰ܲܠܕܸܐ، ܒܝܲܪܚܵܐ ܕܚܙܝܼܪܵܢ\ܬܲܡܘܼܙ، ܐܲܝܟ݂ ܚܲܕ ܫܘܼܪܵܝܵܐ ܕܗܲܡܙܲܡܬܵܐ ܥܲܡܵܘܟ݂ܘܿܢ ܘܥܲܡ ܡܲܕܪܲܫܬܵܐ ܕܓܘܼܒܝܘܿܗ̇ ܝܬܘܿܢ ܩܵܐ ܛܸܦܠܵܘܟ݂ܘܿܢ ܒܘܼܬ ܐܵܢܝܼ ܣܢܵܕܝܵܬܹ̈ܐ ܕܐܸܠܲܝܗܝ ܣܢܝܼܩܵܐ ܝܠܹܗ ܛܸܦܠܵܘܟ݂ܘܿܢ.  
ܒܗ̇ܝ ܕܐܲܚܬܘܿܢ ܝܵܕܥܝܼܬܘܿܢ ܪܵܒܵܐ ܒܘܼܬ ܛܸܦܠܵܘܟ݂ܘܿܢ، ܫܲܘܬܲܦܬܵܘܟ݂ܘܿܢ ܒܡܠܵܝܬܵܐ ܕܒܘܼܝܵܢܵܐ ܛܝܼܡܵܢܬܵܐ ܝܠܵܗ̇. ܒܸܕ ܦܵܝܫܵܐ ܛܠܝܼܒܬܵܐ ܡܸܢܵܘܟ݂ܘܿܢ ܕܡܵܠܝܼܬܘܿܢ ܠܵܗ̇ ܚܕܵܐ ܡܢܵܬܵܐ ܕܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ. ܒܡܠܵܝܬܵܐ ܕܐܲܝܵܐ ܡܢܵܬܵܐ، ܐܲܚܬܘܿܢ ܒܸܕ ܗܲܝܸܪܝܼܬܘܿܢ ܩܵܐ ܡܲܕܪܲܫܬܵܐ ܕܝܵܕܥܝܼ ܐܵܢܝܼ ܕܵܐܟ݂ܝܼ ܡܵܨܝܼ ܕܗܲܝܹܪܝܼ ܩܵܐܠܵܘܟ݂ܘܿܢ ܘܩܵܐ ܛܸܦܠܵܘܟ݂ܘܿܢ، ܗܵܕܟ݂ܵܐ ܕܫܘܼܪܵܝܵܐ ܕܬܸܪܘܵܘܟ݂ܘܿܢ ܓܵܘ ܡܲܕܪܲܫܬܵܐ ܗܵܘܹܐ ܡܲܢܬܝܵܢܵܐ.
ܬܵܡܵܐ ܐܵܦܙܹܐ ܐܝܼܬ ܚܕܵܐ ܡܢܵܬܵܐ ܕܒܸܕ ܦܵܝܫܵܐ ܡܠܝܼܬܵܐ ܒܝܲܕ ܛܸܦܠܵܘܟ݂ܘܿܢ (ܒܗܲܝܲܪܬܵܐ ܕܝܼܵܘܟ݂ܘܿܢ ܝܲܢ ܕܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ). ܐܲܝܵܐ ܡܢܵܬܵܐ ܥܝܵܕܵܐܝܼܬ ܟܹܐ ܚܵܒ݂ܫܵܐ ܠܚܕܵܐ ܨܘܼܪܬܵܐ ܕܡܲܚܙܘܼܝܹܐ ܝܠܵܗ̇ ܡܘܿܕܝ ܒܸܓܪܵܫܵܐ ܝܠܹܗ ܠܣܵܘܕܵܐ ܕܛܸܦܠܵܘܟ݂ܘܿܢ ܒܘܼܬ ܡܲܕܪܲܫܬܵܐ ܘܡܘܿܕܝܼ ܝܢܵܐ ܚܘܼܫܵܒ݂ܘܼܗ̈ܝ ܒܘܼܬ ܫܲܪܘܼܝܹܐ ܐ݇ܙܵܠܵܐ ܠܡܲܕܪܲܫܬܵܐ. 
ܕܵܐܟ݂ܝܼ ܡܲܘܕܥܵܢܘܼܬܵܐ ܟܹܐ ܦܵܝܫܵܐ ܡܫܘܼܪܸܟܬܵܐ ܥܲܡ ܡܲܕܪܲܫܬܵܐ ܕܛܸܦܠܵܘܟ݂ܘܿܢ
ܒܫܲܪܵܝܬܵܐ ܡ̣ܢ ܫܹܢ݇ܬܵܐ 2018، ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܒܸܕ ܦܵܝܸܫ ܡܘܼܟܡܸܠܵܐ ܘܡܫܘܼܪܸܟܵܐ ܘܡܚܘܼܡܝܵܐ ܒܡܲܦܠܲܚܬܵܐ ܕܚܲܕ ܐܲܣܵܢܵܐ ܥܲܠ ܫܲܒܟܵܐ ܕܐܸܢܬܸܪܢܹܝܬ ܕܝܬܝܼܒ݂ܵܐ ܝܠܹܗ ܥܲܠ Insight Assessment Platform (ܚܲܕ ܒܹܝܡܵܐ ܥܲܠ ܫܲܒܟܵܐ ܕܐܸܢܬܸܪܢܹܝܬ ܕܒܸܚܒ݂ܵܫܵܐ ܝܠܹܗ ܐܲܣܵܢܹ̈ܐ\ܡܵܐܢܹ̈ܐ ܕܡܲܕܩܲܪܬܵܐ). ܟܠܵܗ̇ ܡܲܘܕܥܵܢܘܼܬܵܐ ܕܐܝܼܬ ܥܲܠ Insight Assessment Platform ܦܝܼܫܬܵܐ ܝܠܵܗ̇ ܢܛܝܼܪܬܵܐ ܒܫܲܝܢܘܼܬܵܐ ܓܵܘܵܐ ܕܐܘܿܣܬܪܵܠܝܼܵܐ.
Insight Assessment Platform ܗܲܙܸܪܵܢ ܦܝܼܫܵܐ ܝܠܹܗ ܡܘܼܦܠܸܚܵܐ ܓܵܘ ܟܠܲܝܗܝ ܡܲܕܪܲܫܝܵܬܹ̈ܐ ܕܫܘܼܠܛܵܢܵܐ ܕܒ݂ܝܼܟܬܘܿܪܝܵܐ ܘܟܹܐ ܫܵܒ݂ܸܩܠܗܘܿܢ ܡܲܕܪܲܫܝܵܬܹ̈ܐ ܕܡܲܒܪܝܼ ܚܲܕ ܣܸܓ݂ܠܵܐ ܦܵܝܫܵܢܵܐ ܒܘܼܬ ܝܘܼܠܦܵܢܵܐ ܘܓܲܪܘܲܣܬܵܐ ܕܛܸܦܠܵܘܟ݂ܘܿܢ. ܐܵܦܙܹܐ ܚܲܕܟܡܵܐ ܡܲܕܪܲܫܝܵܬܹ̈ܐ ܕܥܹܕܬܵܐ ܩܵܬܘܿܠܝܼܩܵܝܬܵܐ ܘܡܲܕܪܲܫܝܵܬܹ̈ܐ ܫܸܪ̈ܝܹܐ ܒܲܠܟܵܐ ܕܒܸܕ ܩܲܒܠܝܼܠܹܗ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܕܛܸܦܠܵܘܟ݂ܘܿܢ ܒܐܘܼܪܚܵܐ ܕ Insight Assessment Platform ܝܲܢ ܐܵܢܝܼ ܒܸܕ ܩܲܒܠܝܼ ܚܕܵܐ ܐܲܨܲܚܬܵܐ ܘܲܪܵܩܵܝܬܵܐ ܝܲܢ ܐܹܠܸܩܬܪܘܿܢܵܝܬܵܐ ܡ̣ܢ ܚܸܠܡܲܬ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ. 
ܡܲܟܬܒ݂ܵܐ ܕܝܘܼܠܦܵܢܵܐ ܘܕܬܘܼܠܡܵܕܵܐ (ܡܲܟܬܒ݂ܵܐ) ܟܹܐ ܡܩܲܘܸܠ ܠܗܘܿܢ ܚܲܕܟܡܵܐ ܡ̣ܢ ܫܘܼܓ݂ܠܵܢܘܼܗ̈ܝ ܩܲܐ ܡܙܲܘܸܕܵܢܹ̈ܐ ܕܚܸܠܡܲܬܹ̈ܐ ܒܲܪܵܝܹ̈ܐ. ܐܝܼܡܵܢ ܕܐܵܗܵܐ ܡܸܢܕܝܼ ܩܲܘܘܼܡܹܐ ܝܠܹܗ، ܡܲܟܬܒ݂ܵܐ ܓܵܪܲܓ ܕܫܵܩܸܠ ܦܵܣܘܿܥܝܵܬܹ̈ܐ ܐܵܢܲܢܩܵܝܹ̈ܐ ܩܵܐ ܢܵܛܘܿܪܘܼܬܵܐ ܕܡܲܘܕܥܵܢܘܼܬܵܐ ܐܲܝܟ݂ ܚܲܕ ܣܵܗܡܵܐ ܕܥܵܡܵܠܝܼܬܵܐ ܕܩܵܘܠܵܐ (ܟܘܿܢܬܪܵܟܬ). ܡܲܟܬܒ݂ܵܐ ܡܘܼܟܡܸܠܵܐ ܝܠܹܗ ܚܕܵܐ ܡܲܕܩܲܪܬܵܐ ܕܡܲܥܒܕܵܢܘܼܬܵܐ ܥܲܠ ܕܝܼܠܵܢܵܝܘܼܬܵܐ ܕ Insight Assessment Platform ܒܢܝܼܫܵܐ ܠܚܲܬܘܼܬܹܐ ܫܲܠܡܘܼܬܵܐ ܥܲܡ ܛܲܟ݂ܣܵܐ ܕܡܲܟܬܒ݂ܵܐ ܐܝܼܬܠܹܗ ܩܵܐ ܕܝܼܠܵܢܵܝܘܼܬܵܐ ܕܡܲܘܕܥܵܢܘܼܬܵܐ
 www.education.vic.gov.au/Pages/privacypolicy
ܡܲܘܕܥܵܢܘܼܬܵܐ ܫܩܝܼܠܬܵܐ ܡ̣ܢ ܒܘܼܝܵܢܹ̈ܐ ܕܡܲܫܩܠܵܐ ܕܫܘܼܢܵܝܵܐ ܘܡ̣ܢ ܚܲܕ ܣܵܗܡܵܐ ܕܡܲܘܕܥܵܢܘܼܬܵܐ ܡܟܘܼܦܸܫܬܵܐ ܒܥܸܕܵܢܵܐ ܕܡܲܟܬܲܒ݂ܬܵܐ ܕܫܸܡܵܢܹ̈ܐ ܕܐܸܣܟܘܿܠܵܝܹ̈ܐ، ܒܲܠܟܵܐ ܕܦܵܝܫܵܐ ܡܘܼܦܠܸܚܬܵܐ ܒܝܲܕ ܡܲܟܬܒ݂ܵܐ ܩܵܐ ܢܝܼܫܹ̈ܐ ܕܡܲܪܗܵܝܬܵܐ ܕܥܲܝܢܵܐ ܘܕܒܘܼܨܵܝܵܐ. ܐܲܝܵܐ ܡܲܘܕܥܵܢܘܼܬܵܐ ܟܹܐ ܦܵܝܫܵܐ ܦܪܝܼܣܬܵܐ ܒܚܕܵܐ ܨܘܼܪܬܵܐ ܡܸܢܝܵܢܵܝܬܵܐ (ܩܵܐ ܛܘܼܦ̮ܣܵܐ ܡܸܢܝܵܢܹ̈ܐ ܘܪ̈ܘܼܫܡܹܐ ܒܘܼܝܵܢܵܝܹ̈ܐ) ܘܠܹܐ ܡܓܲܠܝܵܐ ܠܹܗ ܫܸܡܵܐ ܕܛܸܦܠܹ̈ܐ.
ܩܵܐ ܒܘܼܫ ܙܵܘܕܵܐ ܡܲܘܕܥܵܢܘܼܬܵܐ ܒܘܼܬ Insight Assessment Platform، ܡܛܘܿܢ ܠܡܲܟܬܒ݂ܵܐ ܕܝܘܼܠܦܵܢܵܐ ܘܕܬܘܼܠܡܵܕܵܐ ܥܲܠ ܫܵܘܦܵܐ
psts@edumail.vic.gov.au
ܩܵܐ ܒܘܼܫ ܙܵܘܕܵܐ ܡܲܘܕܥܵܢܘܼܬܵܐ
ܐܹܢ ܒܵܣܡܵܐ ܠܵܘܟ݂ܘܿܢ ܣܲܚܒܸܪܘܼܢ ܠܫܵܘܦܵܐ
www.education.vic.gov.au/transitiontoschool
ܐܵܗܵܐ ܐܸܫܛܵܪܵܐ ܦܝܼܫܵܐ ܝܠܹܗ ܡܬܘܼܪܓܸܡܵܐ ܠܚܲܕܟܡܵܐ ܠܸܫܵܢܹ̈ܐ ܐܲܝܢܝܼ ܕܡܵܨܝܼܬܘܿܢ ܕܚܵܙܝܼܬܘܿܢ ܠܗܘܿܢ ܥܲܠ ܫܵܘܦܵܐ
www.education.vic.gov.au/transitiontoschool

